
Sullivinnik Nakkutilliisoqarfiup matumuuna Kalaallit Nunaanni sulinermi ajoqusernermik isumannaarineq pillugu inatsimmik allannguineq pillugu inatsisissatut siunnersuummut missingiut nutaamik tusarniaassutigaa.

Inatsisissatut siunnersuut siusinnerusukkut avataanut tusarniaassutigineqarpoq, aamma tusarniaanermi akissuteqaatit malitsigisaannik ikitsunik teknikkimut tunngasunik malitseqartitsiviusumullu tunngasunik nutarterisoqarpoq.

Tamatuma saniatigut sulinermi ajoquserneq pillugu isumaqatigiissutip september 2022-meersup kinguneranik inatsisissatut siunnersuut immikkoortumi ataatsimi nutarterneqarpoq – danskit sulinermi ajoqusernermik isumannaarineq pillugu inatsisaanni allannguummut assingusumik. Pineqartoq tassaavoq, sulinermi ajoquserneq pillugu suliani suliarinnittarnermut piffissarititat inatsisitigut aalajangerneqartut, Danmarkimi atorunnaarsinneqartut, aamma Kalaallit Nunaanni atorunnaarsinneqarmata. Tamatuma kingorna sulinermi ajoquserneq pillugu isumaqatigiissummi september 2022-meersumi suliassat suliarineqartarnerannut piffissarititat aalajangersarneqartut, Arbejdsmarkedets Erhvervssikringip aallaaviatigut eqquutsissinnaanngorpai.

